
અલઙ્કરણમાલિકાસ્તુતિઃ

અલઙ્કરણમાલિકાસ્તુતિઃ ।
કમલવનાવળિભોગ્યં કલશપયોરાશિરાજસૌભાગ્યમ્ ।
કિમપિ હયાનનભાગ્યં કલયતુ માં સ્વગુણવિનુતિકૃતિયોગ્યમ્ ॥ ૧॥
હરણાયાખિલવિપદાં કરણાન્યેકાદશાપિ વિનિયમ્ય ।
શ્લોકૈરેકાદશભિર્લોકેશિત્રીં  સ્તુવે પ્રસીદતુ સા॥ ૨॥
અં (બ વિ) ધૂમણિ ભવતીમમ્બુરુહાક્ષોઽપિ વક્ષસિ બિભર્તિ  ।
કિમ્બહુનાઽખિલજગતાં ત્વં બહુમાન્યા સુધામ્બુનિધિકન્યા॥ ૩॥
નિરુપમવરતમસુગુણાઙ્કુરનિકુરું  (બાલવા) લભૂતાં ત્વામ્ ।
તુરગવદનસ્ય તરુણીં તરુણામ્બુજલોચનાં શ્રયે શરણમ્॥ ૪॥
શુભદાય(કૌલવ) ણિમપ્રભવૌ નનુ જનનિ તવ વિદિતવિભવૌ ।
પાદૌ વિતીર્ણમોદૌ શ્રીદૌ સ્યાતાં મમાબ્જદાયાદૌ॥ ૫॥
હરિદર્શનસવિકસનં હારિ મમામોદિષટ્પદોલ્લસનમ્ ।
હૃદયામ્બુજં શરણ્યાહયમુખદાયિ (તૈતુલ) લિતલાવણ્યા॥ ૬॥
શિશિરમયૂખાવરજં વસિતહયગ્રીવમમૃતસા(ગરજ)મ્ ।
ભજતાં ભવભરતાપં નયતાં નઃ કિમપિ ધામ તલ્લોકમ્॥ ૭॥
કઞ્ચિ(દ્વણિગ્જ)ન ઇવ ન્યાસધની મૌગ્ધ્યમમ્બ તવ વીક્ષ્ય ।
ત્વયિ વિક્રીયાણુતમં સ્વમહો લભતે મહાવિભૂતિં  ત્વત્॥ ૮॥
ભુવનાવનતિર્નિદ્રા   સવનાશનનાથકૃતનુતિકૃપાર્દ્રા ।
ધુવતાત્કાચિન્મુદ્રા ભવતાપં ભવ્યદાયિની (ભદ્રા)॥ ૯॥
(શકુનિ) ધ્વજાવિભાજ્યં સકલં તત્કિમપિ તસ્ય સામ્રાજ્યમ્ ।
દત્તાં વિભવં પ્રાજ્યં તત્તાદૃશમખિલવિબુધપરિપૂજ્યમ્॥ ૧૦॥
સુચતુરમતિરપિ યસ્તે નચરણકમલદ્વયીં  નમેજ્જાતુ ।

અ(ચતુષ્પા) ત્વર એવ સ નચ વિશયોઽત્રાસ્તિ વચનનિચયૈઃ કિમ્॥
(નાગવ) રભોગવાહૌ રાગવતી ભગવતીહ વાગીશે ।
દ્રાગવતાત્પ્રચુરભવોદ્વેગવતોઽસ્માન્કૃપાઝરી કાઽપિ॥ ૧૨॥
ભવભરતપર્તુતાપા ભવન્તિ તેઽમી ચિરં ન સાટોપાઃ ।
કમલાપાઙ્ગામાનસકે  (કિંસ્તુઘ્નં  )ત્યમૂન્ઘનસ્મેરાઃ॥ ૧૩॥
કલ્યાણગુણસ્યૂતાં કાન્ત્યાશ્લેષેણ સન્તતં સ્ફીતામ્ ।
તનુતાં હૃદ્યાં જગતાં માતાઽલઙ્કરણમાલિકામેતામ્॥ ૧૪॥
એષાં મહિશૂરેશ્વરકૃષ્ણક્ષ્માપાલરત્નવંશગુરોઃ ।
ઉદિતા કૃતિર્વિજયતાં   શ્રીકૃષ્ણબ્રહ્મતન્ત્રપરકાલાત્॥ ૧૫॥
ઇત્યલઙ્કરણમાલિકાસ્તુતિસ્સમ્પૂર્ણા ।

